
Мэтай даследавання было паказаць, якім складаным было жыццё 

ваўкавыскіх яўрэяў у часы акупацыі, праз якія пакуты і цяжкасці ім 
прыходзілася прахадзіць, бо па планах акупантаў іх усіх належала 
знішчыць. У аснову даследавання пакаладзены ўспасміны Міры 
Якаўлеўны Каплінскай. 

Ваўкавыская абшчына яўрэяў напярэдадні вайны складала 
14 тысяч чалавек з 24 тысяч насельніцтва горада. Яўрэйскае 
насельніцтва жыло кампактна ў цэнтральным раёне горада. Яно бы-
ло аб’яднана ў кагал ці кіілу. Гэта была абшчына з самакіраваннем. 

27 чэрвеня 1941 г. у горад увайшлі фашысты. Пачалася акупа-
цыя. Фашысты адразу пачалі ўсталёўваць свой рэжым. Перш за ўсё 
ваеннапалонныя яўрэі былі аддзелены ад хрысціян і расстраляны. 
Кожнага яўрэя, якога немцы бачылі на вуліцы таксама 
расстрэльвалі. Немцы  дазволілі дзейнасць яўрэйскай абшчыны. Гэ-
та ім было патрэбна для таго, каб лягчэй было кантраляваць яўрэяў.  

2 лістапада 1942 г. усіх яўрэяў выселілі з іх квартала ў лагер, за 
спробу ўцячы жорстка каралі. Жудасны лёс напаткаў двух 
хлопчыкаў – Левіна і Галая. У час уцёку іх схапілі немцы, заставілі 
выкапаць глыбокую яму і ў ёй іх закапалі жывымі. Гэта рабілася для 
таго, каб напалохаць іншых.  Найбольш пакутавалі яўрэі ад голаду, 
адсутнасці нармальнай вады і ўмоў для жыцця. Хутка пачаліся хва-
робы, а потым эпідэмія тыфу. У канцы лістапада фашысты пачалі 
адпраўляць эшалоны з яўрэямі ў Трэблінку з яе знакамітымі 
крэматорыямі. 

Некаторыя жыхары Ваўкавыска дапамагалі яўрэям. За гэта нем-
цы бязлітасна каралі. Але, нягледзячы на гэтыя меры, знаходзіліся 
людзі, якія рызыкуючы сваімі жыццямі і жыццямі сваіх родных, 
ратавалі яўрэяў. У наш час Ізраільская дзяржава такім людзям 
прысвойвае ганаровае званне “Праведніка Свету”, у іх гонар ў 
Іерусаліме пасаджана Алея Праведнікаў. У тым парку расце дрэва і 
ў гонар нашага земляка – Навасада Аляксандра Барысавіча.  

У пачатку 1943 г. у лагеры засталося 5 тыс. яўрэяў з Ваўкавыска. 
Рыхтаваўся перадапошні вываз. Для работ у Ваўкавыску павінны 
былі застацца 1700 чалавек, а астатнія павінны былі выехаць. 
Пачаліся самыя страшныя дні для астаўшыхся, бо яны павіненны 
былі самі вырашыць, хто застанецца жыць, а хто паедзе на 
знішчэнне. Аднак разразіўся тыф, і фашысты ліквідавалі ачаг хва-
робы - знішчылі апошніх яўрэяў Ваўкавыска. Здарылася гэта 
26 студзеня 1943 г. – 800 апошніх яўрэяў адправілі на знішчэнне ў 
Асвенцым. Так была знішчана адна з самых вядомых яўрэйскіх 
абшчын Беларусі. 

 Выжылі толькі адзінкі з іх, ваўкавыскіх яўрэяў. І сярод іх Міра 
Якаўлена Каплінская. Выратавала Міру тое, што яе разам з другімі 
маладымі пачалі адпраўляць на работу ў горад. Адтуль ёй і ўдалося 
ўцячы, а Навасад А.Б., рызыкуючы сваім жыццём і жыццямі сваіх 
родных, схаваў яе амаль на 450 дзён у склепе. 14 ліпеня 1944 г. 
Ваўкавыск быў вызвалены, але гэтае свята Міра не магла бачыць, бо 
вочы адвыклі ад святла, і спатрэбілася немала часу, каб яна ачуняла 
і змагла глядзець на свет. Яна засталася жыць, несучы ў сабе стра-
шэнны боль ад перажытага, боль за бацькоў, за братоў, за ўсіх 
знішчаных фашыстамі ў гэтай вайне. 

У пачатку 90-х гадоў улады дазволілі дзейнасць Аддзела 
Праведнікаў Свету. Аб гэтым даведаўся старэйшы сын Якаў з 
часопіса “Огонёк”. Ён паказаў артыкул Міры Якаўлеўне, і яна 
напісала туды ліст. Учынак Навасада Аляксандра Барысавіча ўразіў 
актывістаў Аддзела. 7 чэрвеня 1998 года Міру Якаўлеўну выклікалі 
на сустрэчу ў пасольства Ізраіля, дзе быў уручаны знак Праведніка 
Свету Аляксандру Барысавічу пасмяротна.   

10 красавіка 2001 г. перастала біцца сэрца Міры Якаўлеўны На-
васад-Каплінскай, апошняга кавалачка вялікай яўрэйскай сям’і 
Ваўкавыска.  

 
 
 
 
 
 
 


